
 გისურვებთ წარმატებას!

 I I  ვარიანტი

I. ტექსტის რედაქტირება  
 

 

 

 

 

 

 

 

 

 

ყურადღებით წაიკითხეთ ქვემოთ მოცემული ტექსტი. გაასწორეთ მორფოლოგიურ-ორთოგრაფიული, სინტაქსური, 

პუნქტუაციური შეცდომები და სტილისტიკური ხარვეზები და ისე გადაწერეთ მთელი ტექსტი, რომ მისი შინაარსი არ 

შეცვალოთ.  

გაითვალისწინეთ, ქულები დაგაკლდებათ თქვენ მიერ გადაწერილ ტექსტში დაშვებული თითოეული შეცდომის, ხარვეზისა 

თუ უზუსტობის გამო. 

თუ ამოიწერთ მხოლოდ ცალკეულ ფორმებსა და შესიტყვებებს ან რამდენიმე წინადადებას, ნაშრომი არ შეფასდება. 

(16 ქულა) 1. 

ცნობილი ქართველი მხატვარი დავით კაკაბაძე 1889 წელს დაიბადა იმერეთის სოფელ კუხში. 1910 წელს იგი პეტერბურგის 

უნივერსიტეტის ფიზიკა-მათემატიკის ფაკულტეტზე ჩაირიცხა პარალელურად კი სამხატვრო სტუდიაშიც სწავლობდა. 

დავითმა სტუდენტობის წლებში დაიწყო ძველი ქართული ხელოვნების შესწავლა ივანე ჯავახიშვილის ხელმძღვანელობით. 

ახალგაზრდა მკვლევარი შეეცადა რომ ჩაწვდომოდა შუა საუკუნეების ქართული ჭედური ორნამენტის საიდუმლოს.  

1918 წელს დავითი საქართველოში დაბრუნდა და შექმნა არაერთი ფერწერული შედევრი. მათთაგან გამოირჩევა იმერული 

პეიზაჟები. 1919-1927 წლებში იგი ცხოვრობდა პარიზში სადაც იმ პერიოდში მოღვაწეობდნენ საქართველოდან წარგზავნილ 

მხატვრების ახალი თაობა. დავითი მათთან ერთად მონაწილეობდა გამოფენებში, კითხულობდა საჯარო ლექციებს ასევე 

აქვეყნებდა ნაშრომებს თანამედროვე ხელოვნების შესახებ. იგი შეეცადა, რომ ავანგარდულ ხელოვნებაში არსებული 

პროგრესული იდეები ქართულ მემკვიდრეობასთან დაეკავშირებია. 

დავით კაკაბაძემ შექმნა უსათვალო სტერეოკინოს აპარატი. მხატვრის ეს გამოგონება, რომლის მეშვეობითაც შესაძლებელი 

იყო სამ-განზომილებიანი გამოსახულების მიღება ამერიკისა და ევროპის რვა ქვეყანაშია დაპატენტებული. 

სამშობლოში დაბრუნებისთანავე იგი დაუკავშირდა კოტე მარჯანიშვილს ვისთან ერთადაც რამდენიმე სპექტაკლზე 

იმუშავა. დავით კაკაბაძემ მნიშვნელოვანი ღვაწლი შეიტანა ქართული სცენოგრაფიის განვითარებაში. 

 

 

 

 

 

http://ka.wikipedia.org/wiki/1918

II. წაკითხულის გააზრება და წერითი დავალება  
 

 

 

 

 

აირჩიეთ ქვემოთ მოცემული ორი ტექსტიდან ერთ-ერთი (ტექსტი I ან ტექსტი II) და დავალებები მხოლოდ ამ 

ტექსტის მიხედვით შეასრულეთ! 

ტექსტი I 
 

     ყურადღებით წაიკითხეთ ხალხური „ლექსი ვეფხვისა და მოყმისა“:   
              

მოყმემა პირშიშველამა, 

შიბნ გაიარნა კლდისანი. 

მოინადირნა, დალახნა, 

ბილიკნი ჭიუხისანი. 

შამახვდეს კლდისა თავზედა 

ხორონი ჯიხვებისანი, 

ჯიხვსა თოფ დახკრა ბერხენსა1, 

ჭალას ჯახნ იქნეს რქისანი. 

შაღვარდა ვეფხვსა ნაწოლსა, 

დრონ იყვნენ შუაღმისანი. 

ვეფხვი რო წამოუფრინდა, 

თვალნი არისხნა ხთისანი. 
 

შაიბნეს ვეფხვი, მოყმეი, 

მაშინ დაიძრნეს მიწანი, 

კლდეები ჩამაინგრივნეს, 

შტონ დაილეწნეს ტყისანი. 

 

კითხვებზე გადასვლა: 2; 3; 4; 5; 6; 7; 8; 9; 10; 11. 

                                                           
1 ბერხენი – ბებერი და დიდი ტანის ჯიხვი. 

დრო აღარ დარჩა მოყმესა, 

ხანნი რომ ჰქონდეს ცდისანი. 

ფარსა უფარებს, ვერ ჰფარავს, 

ვეფხვი ჩქარია კლდისანი, 

გაზით2 გაართვნა კალთანი, 

ჯაჭვისა, ჯავშანისანი. 

მოყმემაც ხელში იყარნა 

ვადანი თავის ხმლისანი, 

მაშინ გაუჭრა ფრანგულმა3, 

დრონ იყვნენ წაქცევისანი. 

ვეფხვი კლდეთ გადაეკიდა, 

ჩამოაწითნა ქვიშანი. 

თავად კლდის თავზე შემოწვა 

მოყმე სულამამდინარი, 

ქვიშას მიჰღებავს წითლადა 

სისხლი ზედ ჩამამდინარი. 

ვინ ეტყვის მაგის დედასა, 

კარს უსხედს ქადაგ-მკითხავნი, – 

„უერთოდ კი რა იხარჯნეს 

ჩვენ მონადირის ისარნი!“ 

კითხვებზე გადასვლა: 2; 3; 4; 5; 6; 7; 8; 9; 10; 11. 

                                                           
2 გაზი – ბრჭყალი, კლანჭი. 
3 ფრანგული – ერთგვარი ხმალი. 

იარებოდა დედაი 

ტირილით, თვალცრემლიანი: 

„ჩემ შვილს გზად ვეფხვი შაჰყრია 

გაჯავრებული, ტიალი, 

ჩემს შვილს – ხმლით, იმას – ტოტითა 

დღე დაუღამდათ მზიანი. 

არც ვეფხვი იყო ჯაბანი, 

არც ჩემ შვილ შახვდა ჭკვიანი, 

იმათ დახოცეს ერთურთი, 

არ დარჩენ სირცხვილიანი“. 

ტირილით წყლულებს უხვევდა 

ვეფხვის კლანჭითა დაჭრილსა: 

„შვილო, არ მოჰკვდი, შენ გძინავ, 

დაქანცული ხარ ჯაფითა, 

ეს შენი ჯაჭვის კალთები 

ტიალმა როგორ დაფლითა? 

შენც იმის საფერ ყოფილხარ, 

ხმალი ქნევაში გაგიცვდა. 

არც იმან მოგცა მეტი დრო, 

აღარც შენ დააცალია, 

ვეღარც შენ დაიფარიე 

კითხვებზე გადასვლა: 2; 3; 4; 5; 6; 7; 8; 9; 10; 11. 

შენ ხელთ ნაჭერი ფარია, 

ვეღარცა ვეფხვმა ტოტები, 

ხმალმა დაკუწა ძვალია. 

მაგის მეტს აღარ გიტირებ, 

შენ არ ხარ სატირალია. 

ლაშქარში, მეგობარშია 

არ იყავ საწუნარია!  

მშვიდობით, ჯვარი გეწეროს, 

ეგეც სამარის კარია, 

ერთ შვილ ხო მაინც გაგზარდე 

ვეფხვებთან მეომარია“. 
 

ხან ვეფხვი, ხან თავის შვილი 

ელანდებოდა მძინარსა, 

ხან ვეფხვი ვითომ იმის შვილს 

ტანზეით აჰყრის რკინასა, 

ხან კიდევ იმისი შვილი 

ვეფხვს გადაავლევს ყირასა.  

აი, ამ სიზმრებს ხედავდის, 

გამაეღვიძის მტირალსა. 

ხან იფიქრებდა, უდედოდ 

კითხვებზე გადასვლა: 2; 3; 4; 5; 6; 7; 8; 9; 10; 11. 

გაზრდა ვინა თქვა შვილისა, 

იქნება ვეფხვის დედაი 

ჩემზე მწარედა სტირისა. 

წავიდე, მეც იქ მივიდე, 

სამძიმარ უთხრა ჭირისა, 

ისიც მიამბობს ამბებსა, 

მეც უთხრა ჩემი შვილისა. 

იმასაც ბრალი ექნების 

უწყალოდ ხმლით დაჭრილისა. 

 
 

 

კითხვებზე გადასვლა: 2; 3; 4; 5; 6; 7; 8; 9; 10; 11. 

ყურადღებით გაეცანით ტექსტს. კითხვებზე პასუხების გაცემა მაშინ დაიწყეთ, როდესაც ტექსტის შინაარსი მთლიანად გასაგები 

იქნება. მოცემული ოთხ-ოთხი პასუხიდან აირჩიეთ მხოლოდ ერთი. არჩეული პასუხი გადაიტანეთ პასუხების ფურცელში 

ამგვარად: პასუხის შესაბამის უჯრედში გააკეთეთ აღნიშვნა – X. 

 

 

 

(1) 2. რაზე მიუთითებს სიტყვა „პირშიშველამა“ ?  

 

ა)  მოყმე ვეფხვს შიშველი ხელებით ებრძვის. 

ბ)  მოყმე პირისპირ ბრძოლაში გამოცდილია. 

გ)  მოყმე ჯერ კიდევ ყმაწვილი კაცია.  

დ) მოყმის ხმალს ბასრი პირი აქვს. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 3. რა მიზნით „შაღვარდა ვეფხვსა ნაწოლსა“  მოყმე?   

 

ა)  ვეფხვთან შებმა და მისი დამარცხება სწყუროდა. 

ბ)  ვეფხვის ბუნაგში თავის შეფარებას ცდილობდა. 

გ)  მძინარე ვეფხვის ახლოდან ნახვა სურდა. 

დ) საკუთარი იარაღის ბრძოლაში გამოცდა უნდოდა.   

              

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 4. რა მხატვრული საშუალებაა: „მაშინ დაიძრნეს მიწანი“ ?  

 

ა)  ალუზია. 

ბ)  გაპიროვნება. 

გ)  ეპითეტი. 

დ) ჰიპერბოლა.  

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 5. რას გამოხატავს სიტყვები: „გაზით გაართვნა კალთანი“ ?   

 

ა)  ვეფხვმა მოყმეზე გამარჯვება ვერაფრით მოახერხა. 

ბ)  ვეფხვმა მოყმეს ღირსეული წინააღმდეგობა გაუწია.  

გ)  ვეფხვს მოყმის დასამარცხებლად ძალა არ ეყო.  

დ) ვეფხვი მოყმის ყურადღების გაფანტვას შეეცადა. 

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 6. რის თქმა სურს დედას სიტყვებით: „არც ჩემ შვილ შახვდა ჭკვიანი“ ? 

 

ა)  მის შვილს არ აღმოაჩნდა სათანადო გამბედაობა. 

ბ)  მისი შვილი ვეფხვს მოუმზადებელი შეებრძოლა.  

გ)  მისი შვილი უძლური აღმოჩნდა ვეფხვის წინაშე.  

დ) მისმა შვილმა ვერ გამოიჩინა წინდახედულობა.    

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 7. რაზე მიგვანიშნებს სიტყვები: „არ დარჩენ სირცხვილიანი“ ?  

 

ა)  ერთმანეთს სირცხვილი აჭამეს.              

ბ)  ერთმანეთს უპატივცემულოდ მოექცნენ. 

გ)  ორივე ვაჟკაცურად იბრძოდა.    

დ) სიცოცხლის დათმობა ორივეს გაუჭირდა.   

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 8. რის თქმა სურს დედას შვილისათვის სიტყვებით: „ხმალი ქნევაში გაგიცვდა“ ?  

 

ა)  ბოლომდე ვაჟკაცურად იბრძოდი.  

ბ)  ბრძოლაში სიმარჯვე ვერ გამოიჩინე. 

გ)  გაცვეთილი ხმლით იბრძოდი.   

დ) ხმალი საჭირო დროს არ გამოგადგა. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 9. რომელ ფრაზაშია გამოყენებული მხატვრული საშუალება? 

          

ა)  „დღე დაუღამდათ მზიანი“.  

ბ)  „ვეფხვი კლდეთ გადაეკიდა“. 

გ)  „კარს უსხედს ქადაგ-მკითხავნი“. 

დ) „ხანნი რომ ჰქონდეს ცდისანი“.  

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 10. დედის აზრით, რატომ არ არის მისი შვილი სატირალი? 

 

ა)  რადგან ბერხენი ჯიხვი მოკლა. 

ბ)  რადგან ვეფხვს სასტიკად მოექცა. 

გ)  რადგან მეგობრებზე ძლიერი აღმოჩნდა. 

დ) რადგან საოცარი ვაჟკაცობა გამოიჩინა.  

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

(1) 11. დედის რა თვისება ჩანს სიტყვებში: 

 „ერთ შვილ ხო მაინც გაგზარდე 

 ვეფხვებთან მეომარია“ ? 

 

ა)  თავმდაბლობა.  

ბ)  სიამაყე.  

გ)  სიმკაცრე. 

დ) ქედმაღლობა. 

 

 

        
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

დაბრუნება ტექსტის მეხუთე გვერდზე 

ყურადღებით გაეცანით დავალების პირობას. 

ჩამოაყალიბეთ თქვენი აზრი ნათლად, მკაფიოდ და დასაბუთებულად, არგუმენტები გაამყარეთ სათანადო მაგალითებით. 

მსჯელობა უნდა იყოს ლოგიკურად გამართული და აბზაცებით დანაწევრებული. შეარჩიეთ შესაბამისი სტილი. დაიცავით 

სალიტერატურო ენის ნორმები. 

ნაშრომი შესრულებული უნდა იყოს გასაგები (გარკვეული) ხელწერით. ის მონაკვეთები, რომელთა ამოკითხვაც 

გაძნელდება, შეფასებისას მხედველობაში არ იქნება მიღებული. 

გაითვალისწინეთ:  
ნაშრომი არ გასწორდება, თუ თქვენი მსჯელობა შემოიფარგლება ოთხი-ხუთი წინადადებით. 
ნაშრომი, რომლის მოცულობა არ აღემატება 150 სიტყვას, ენობრივი თვალსაზრისით არ შეფასდება. 

 
 

 

(34) 12. სულგრძელი ადამიანი დიდი ტრაგედიის დროსაც კი არ კარგავს თანაგრძნობის უნარს.  

 

        იმსჯელეთ, როგორაა წარმოჩენილი მოცემულ ტექსტში ეს საკითხი და რამდენად აქტუალურია იგი.  

ტექსტი II 
 

ყურადღებით წაიკითხეთ მონაკვეთები კონსტანტინე გამსახურდიას რომანიდან  „დიდოსტატის მარჯვენა“: 

 

შვიდი ხევისბერი მოსხდომოდა ტაბლას... სათითაოდ შეიცნო არსაკიძემ ფხოველნი: მუროჩი ქალუნდაური, მამუკა 

ბალაჩაური, მარტია ბაღათაური, ზეზვაი მისურაული, ბერდია ბებურაული, უშიშა ღუდუშაური და შიოლა აფხანაური.          

ისხდნენ წვერგაბურძგვნილი, რკინის ჩაბალახიანი ხევისბერები, ჭაღების ლიცლიცზე კაშკაშებდნენ ხოჭოსფერი თორნი. 

თავჩაქინდრულნი უსმენდნენ შორენას… 

„დიაცი ვარ, მაგრამ მამაჩემის თვალების დაწვას მაინც არ შევარჩენ მეფე გიორგის. უჩემოდ ნუ დაიწყებთ ამბოხს. 

წყაროსთვალის წმინდა გიორგის ხატობაზე კვეტარში გავჩნდები.  

მამისეულ თორს გადავიცვამ, მის მუზარადს დავიხურავ, მის ხმალს შევირტყამ, მის საომარ ცხენზე შევჯდები, ლაშქარს 

გავუძღვები წითელის დროშით. მაშინ გამოჩნდება ქუდოსანთა სიმამაცე, ფხოველნო!  

ჩემი ბედი, თავადიციხე რომ არ დაარღვია მეფე გიორგიმ კვეტარში, საბრძოლო გოდოლები მოათავეთ როგორმე.  

მამაჩემის ბრალი ეს იყო: ფხოვში შემოსვლა რომ აცალა ზვიადის ლაშქარს.  

მეფე ციხეში შეიპატიჟა, ზვიადის მოსვლამდის არ დასთხარა თვალები.  

ამიერიდან არ გავიმეოროთო ასეთი შეცდომა, ფხოველნო, გუდამაყარში შევეგებოთ ზვიადის ჯარებს“.  

წამოდგა უხუცესი, მუროჩი ქალუნდაური.  

 

 
კითხვებზე გადასვლა: 2; 3; 4; 5; 6; 7; 8; 9; 10; 11. 

მამამზემ და ტოხაისძემ დაგვაღალატაო იმჯერად. პირობა ჰქონდათო, გუდამაყარში შებმოდნენ ზვიადს.  

ესა სთქვა ქალუნდაურმა და არსაკიძე შეშფოთდა ანაზდად. ხედავდა: ცუდ საქმეში აბამდნენ შორენას.  

ვეღარ მოითმინა, კარი შეაღო და დარბაზში შევიდა ჯიქურად.  

წამოცვივდნენ თორიანი ხევისბერები.  

ცხვრის სუნი ეცა არსაკიძეს, ერბოს სუნში აღრეული ცხვრის სუნი. 

*** 

იცოდა არსაკიძემ, ფხოველებს შორისაც რომ არ იყო თანხმობა: მუროჩი ქალუნდაური და უშიშა ღუდუშაური ებრძოდნენ 

ურთიერთს იდუმალ.  

თალაგვა კოლონკელიძეს დროებით უჭერდნენ ხევისბერები მხარს.  

დაამარცხებდნენ ზვიადის ლაშქარს? მეორე დღესვე თავს წასჭრიდნენ თვალდამწვარ ერისთავს, რადგან გიორგი 

მეფისადმი სიძულვილი აერთებდა ხევისბერებსა და   ხევისთავებს მასთან.  

როგორც გამარჯვების, ისე დამარცხების შემდეგ უთუოდ აირეოდა მონასტერი, ორივე შემთხვევაში უცილო დაღუპვა 

მოელოდა შორენას. 

*** 

ქალი აილეწა.  

უჩემოდ ვინ გაგაცნოო ჩემი საიდუმლო, უტა?..  

„ხომ გახსოვს, თქვენსას რომ ვიყავი იმ საღამოს... უნებლიედ ვისმინე, რაც ხევისბერებს შენ უთხარი, ჩემო“.  

 
კითხვებზე გადასვლა: 2; 3; 4; 5; 6; 7; 8; 9; 10; 11. 

შორენამ თავი ჩაჰქინდრა, მერმე თვალი გაუმართა კონსტანტინეს: 

„მე ამისთვის არ მოვსულვარ, უტა, არც მსხვერპლს მოვითხოვ რაიმეს შენგან. უთქმელადაც ვიცი, შენ ვერც შესძლებ ამას...  

ახდილად გითხრა? ეგეც კარგად მესმის – შენსა და ჩემს შორის რა მაღალი კედელი აღუმართავს ბედს. შენი სვეტიცხოვლის 

სიმაღლე ქვის კედელი, უტა“.  

„მე ასე მგონია, ჩემო, შენმა სიცოცხლემ რომ ეს მოითხოვოს, მე საკუთარს იოლად დავთმობ, იცოდე”. 

ქალმა შეხედა, არსაკიძემ უსიტყვოდ შეატყო: დიაცმა ირწმუნა ეს...  

„ ...მაგრამ უმთავრესი მაინც ეგაა, – სხაპასხუპით წამოაწია სიტყვა უკვე თქმულს. – ადამიანებს ასე ჰგონიათ, როცა ერთ 

უსამართლობას მეორეთი ცვლიან, მდგომარეობის შეცვლა მოუტანდეს თითქოს მათ შვებას.  

მე არც გიორგი მეფის მეხოტბე ვარ, არც მელქისედეკ კათალიკოსის მგალობელი. მაგრამ არა მგონია, შვიდმა ხევისბერმა 

უფრო მართებული კანონები შეჰქმნან ამჟამად, ვიდრე თუნდაც ერთმა გულბოროტმა მეფემ.  

ჩემდა თავად მე ვემორჩილები იმ წყობილებას, რომელიც წილად ერგო ჩემს ხალხს და არც ერთი ერი იმის უკეთესის 

ღირსი არაა, რაც მას დაუმყარებია თავად.  

ამიტომაც ხვალ რომ ბერძნები ან სარკინოზები შემოეწყონ საქართველოს ციხეებს, მოქანდაკის საჭრეთელს განზე 

გადავდებ და ხმლით შევებრძოლები მტერს.  

ყოველი კაცისათვის სანატრელი წყობილება ჯერაც არსად დამყარებულა, ჩემო. 

თქვენს ხევისბერებს ჯერაც ცხვრის სუნი უდით და შენ ხომ იცი, ფარას თუ ყოჩი არ წარუძღვანე, კბოდეზე გადასცვივა 

სულელი ცხვარი.  

 
კითხვებზე გადასვლა: 2; 3; 4; 5; 6; 7; 8; 9; 10; 11. 

შენი სიტყვები მკაფიოდ მესმოდა ღია კარიდან. ჩემისთანანი თუნდაც ათასიც წამოგეხმარონ და ვაჯობოთ კიდევაც 

ზვიადის ლაშქარს, მეორე დღესვე იგივე დატრიალდება ფხოვში, რაც კვეტარის ციხეში მოხდა იმ ღამეს.  

           ერისთავი უსინათლოა, შენ ქალი ხარ, ხევისბერები და ხევისთავები დაერევიან ურთიერთს, ამასობაში გზებიც გაიხსნება, 

ზვიადის ლაშქარი მოვა ხელახლა, დიდსა  და მცირეს გაჟუჟავენ, იცოდე“.  

ორივე იდაყვი მუხლზე დაებჯინა, ხელისგულები სახეზე შემოედგა, ბავშვივით უსმენდა არსაკიძეს დიაცი. მერმე 

წამოდგა, აუღელვებლად, მშვიდად ეუბნება ვაჟს:  

„შენ ხომ იცი, უტა, ხანდახან გონებაა დახშული, ხანაც გულისკარია ღია. შენი ნათქვამი სწორი იყოს ეგების, მაგრამ 

მათთვის ჩემი გული დახურულია. მე სიტყვა მივეცი ხევისბერებს უკვე, წყაროსთვალის წმინდა გიორგის დღეობაზე ფხოვში 

ვიქნები და იქ დაველოდები-მეთქი ზვიადის ლაშქარსა და სიკვდილს...“ 
 

კითხვებზე გადასვლა: 2; 3; 4; 5; 6; 7; 8; 9; 10; 11. 

ყურადღებით გაეცანით ტექსტს. კითხვებზე პასუხების გაცემა მაშინ დაიწყეთ, როდესაც ტექსტის შინაარსი მთლიანად გასაგები 

იქნება. მოცემული ოთხ-ოთხი პასუხიდან აირჩიეთ მხოლოდ ერთი. არჩეული პასუხი გადაიტანეთ პასუხების ფურცელში 

ამგვარად: პასუხის შესაბამის უჯრედში გააკეთეთ აღნიშვნა – X. 

 

 

 

(1) 2. რა მიზნით ესტუმრნენ ფხოველი ხევისბერები შორენას?  

 

ა)  თალაგვას თვალების დათხრის გამო თანაგრძნობა რომ გამოეხატათ.          

ბ)  მამამზე ერისთავისა და შავლეგ ტოხაისძის ღალატი რომ ეცნობებინათ.   

გ)  გიორგი მეფის წინააღმდეგ დაგეგმილ ამბოხებაში რომ ჩაერთოთ.        

დ) წყაროსთვალის წმინდა გიორგის ხატობაზე რომ დაეპატიჟებინათ.         

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 3. რომელ ფრაზაშია გამოყენებული მხატვრული საშუალება?  

 

ა)  „შენსა და ჩემს შორის რა მაღალი კედელი აღუმართავს ბედს“.              

ბ)  „წყაროსთვალის წმინდა გიორგის ხატობაზე კვეტარში გავჩნდები“. 

გ)  „შვიდი ხევისბერი მოსხდომოდა ტაბლას...“    

დ) „ლაშქარს გავუძღვები წითელის დროშით“.   

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 4. შორენას აზრით, რა შეცდომა დაუშვა წარსულში თალაგვა კოლონკელიძემ?  

 

ა)  ზვიადის ლაშქარს კვეტარის ციხესთან რომ შეებრძოლა.   

ბ)  საბრძოლო გოდოლები მზად რომ არ ჰქონდა. 

გ)  ხევისბერებთან საერთო ენის გამონახვა რომ სცადა.        

დ) გიორგი მეფეს თვალები რომ არ დასთხარა.  

 

     

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 5. კონსტანტინე არსაკიძის აზრით, რა აერთიანებდა ფხოველ ხევისბერებს?   

 

 

ა)  თავიანთი ხალხის სიყვარული.  

ბ)  გიორგი მეფის სიძულვილი.   

გ)  თალაგვას დახმარების სურვილი.               

დ) საკუთარი რწმენის ერთგულება.    

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 6. რა ადარდებდა ყველაზე მეტად კონსტანტინე არსაკიძეს?  

 

ა)  სვეტიცხოვლის დასრულებას ვერ მოახერხებდა.  

ბ)  სარკინოზების წინააღმდეგ ბრძოლა მოუწევდა.  

გ)  ხევისბერებს შორის უთანხმოება ღრმავდებოდა. 

დ) შორენას სიცოცხლეს საფრთხე ემუქრებოდა.  

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 7. რომელ წინადადებაშია გამოყენებული ფრაზეოლოგიზმი? 

 

ა)  „დიაცი ვარ, მაგრამ მამაჩემის თვალების დაწვას მაინც არ შევარჩენ მეფე გიორგის“.   

ბ)  „მე არც გიორგი მეფის მეხოტბე ვარ, არც მელქისედეკ კათალიკოსის მგალობელი“. 

გ)  „როგორც გამარჯვების, ისე დამარცხების შემდეგ უთუოდ აირეოდა მონასტერი“.   

დ) „ფარას თუ ყოჩი არ წარუძღვანე, კბოდეზე გადასცვივა სულელი ცხვარი“. 

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 8. არსაკიძის აზრით, რა შემთხვევაში უშვებენ შეცდომას ადამიანები?  

 

ა)  როცა ერთ უსამართლობას მეორე უსამართლობით ცვლიან.      

ბ)  როცა ქვეყანაში არსებულ მდგომარეობას მუდმივად აკრიტიკებენ. 

გ)  როცა ერთპიროვნული მმართველობის დამყარებას ცდილობენ.               

დ) როცა საერო და სასულიერო ხელისუფალთ უპირისპირდებიან. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 9. რა პოზიციას გამოხატავს არსაკიძის სიტყვები: „მაგრამ არა მგონია, შვიდმა ხევისბერმა უფრო მართებული კანონები 
შეჰქმნან ამჟამად, ვიდრე თუნდაც ერთმა გულბოროტმა მეფემ“ ?  

 

ა)  ქვეყნის ძლიერებისათვის ერთმმართველობა უმჯობესია. 

ბ)  ყველასთვის მოსაწონი კანონების მიღება შეუძლებელია. 

გ)  შინააშლილობა უსამართლო მმართველობის შედეგია.   

დ) ძალაუფლებისათვის ბრძოლა კონფლიქტების საფუძველია. 

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 10. არსაკიძის აზრით, რატომაა ფხოველთა შეთქმულება მარცხისთვის განწირული?  

 

ა)  ზვიადის ლაშქრის დამარცხება შეუძლებელია.    

ბ)  ქალთან ერთად ბრძოლას არავინ დათანხმდება. 

გ)  ხევისბერებს მოსახლეობა მხარს არ დაუჭერს.   

დ) ხევისბერთა და ხევისთავთა ერთობა სუსტია. 

 

  
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

(1) 11. რა არის ბოლო აბზაცის მთავარი სათქმელი?   

 

ა)  ზოგჯერ ადამიანი საკუთარი გონების ტყვე ხდება.  

ბ)  ზოგჯერ ადამიანი საკუთარი სიტყვის ტყვე ხდება. 

გ)  ზოგჯერ ადამიანი საკუთარი მოვალეობის ტყვე ხდება.  

დ) ზოგჯერ ადამიანი საკუთარი სურვილების ტყვე ხდება.  

 
 

 

 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

დაბრუნება ტექსტის მეოთხე გვერდზე 

ყურადღებით გაეცანით დავალების პირობას. 

ჩამოაყალიბეთ თქვენი აზრი ნათლად, მკაფიოდ და დასაბუთებულად, არგუმენტები გაამყარეთ სათანადო მაგალითებით. 

მსჯელობა უნდა იყოს ლოგიკურად გამართული და აბზაცებით დანაწევრებული. შეარჩიეთ შესაბამისი სტილი. დაიცავით 

სალიტერატურო ენის ნორმები. 

ნაშრომი შესრულებული უნდა იყოს გასაგები (გარკვეული) ხელწერით. ის მონაკვეთები, რომელთა ამოკითხვაც 

გაძნელდება, შეფასებისას მხედველობაში არ იქნება მიღებული. 

გაითვალისწინეთ:  
ნაშრომი არ გასწორდება, თუ თქვენი მსჯელობა შემოიფარგლება ოთხი-ხუთი წინადადებით. 
ნაშრომი, რომლის მოცულობა არ აღემატება 150 სიტყვას, ენობრივი თვალსაზრისით არ შეფასდება. 

 
 

 

(34) 12. შურისძიების გრძნობა ხშირად ადამიანს ხელს უშლის, რომ რეალობა ობიექტურად აღიქვას. 

 

 იმსჯელეთ, როგორაა წარმოჩენილი მოცემულ ტექსტში ეს საკითხი და რამდენად აქტუალურია იგი. 

